
Ni, la partoprenantoj en la 96-a Universala Kongreso de Esperanto, venintaj
al Kopenhago el 66 landoj por komune dialogi pri la iniciato kiun UN lancis
per la proklamo de Internacia Jaro de la Junularo,

efektiviginte multvidpunktan diskutadon pri tiu temo, en etoso de interkomprenemo
kaj efika komunikado,

Cerpinte el niaj unuopaj kaj kolektivaj spertoj kiel anoj de diversaj socioj, agogrupoj,
etnoj, seksoj, mondbildoj, politikaj sintenoj kaj religiaj konvinkoj,

agnoskinte la kontribuojn de la junularo al la socio kaj la neceson malfermi Sancojn
por gia partopreno en la kolektivaj decidoprocezoj, por tatige alfronti la diversajn
defiojn kaj Sancojn de la nuna realo — sociekonomiajn, ekologiajn, politikajn,
teknologiajn ktp — cele al la estonteco de la homaro kaj la planedo,

konstatinte ke tra la epokoj kaj kulturoj, la diversaj generacioj rilatis inter si lau
variaj modeloj kaj strategioj, kun foja estigo de aparta junulara kulturo, kaj ke en
la Esperanto-movado mem tio esprimigis ekz. per la efike avangarda rolo plenumita
de ties junulara branco en apartaj historiaj turnopunktoj,

rekomendas

ke la unuopaj organizaj instancoj kaj sociaj medioj de la Esperantaj movado kaj
komunumo aktive strebu al la kreado de tatigaj kondicoj por kontakto, alproksimigo
kaj kunlaborado inter junuloj kaj aliaguloj,

ke la anoj de la malsimilaj agogrupoj en Esperantujo igu pli konsciaj pri la
potencialo kiun por intergeneracie kontentigaj rilatoj liveras la esperantisma ideo
mem de reciproka respekto kaj ambatudirekta bona volo,

alvokas

al UEA, TEJO kaj iliaj respektivaj landaj organizoj pliproksimigi tempe kaj
geografie siajn kongresojn, same internaciajn kiel landajn kaj regionajn, per
kunordigita decidado,

al konkretaj pasSoj Ciunivele por kunagigi esperantistojn rete kaj eksterrete agantajn,
same por enmovadigi perretajn lernintojn de la lingvo, kiel por helpi la tradician
movadon adaptigi al la nuna epoko.

Programaj anoncoj

Monkolekto por “Libroj por Vjetnamio”

post la Solena Fermo
Pasintjare UEA faris la kampanjon “Libroj por
Kubo”. Per la kolektita mono ¢iuj kubaj kongresanoj
ricevis kuponon per kiu ili povis aceti librojn, KD-ojn
ktp en la libroservo. Por la kongreso en Hanojo
UEA denove kampanjas tiel. Tial post la fermo UEA
kolektos monon ce la elirejo de salono Zamenhof.
Loes Demmendaal, KN 67

Kongresaj raportoj

Vidhandikapitoj kaj helpantoj

En la LIBE-kunsido (Noll, 25 julio, 17-18h.) ¢eestis 25
personoj: vidhandikapitoj, akompanantoj, instruantoj
kaj voclegantoj. Gvidis la kunvenon Rob Moerbeek, kiu
komence voclegis raporton de la LIBE-sekretario Dragan
Stokovi¢ pri la jusa 77-a IKBE (Internacia Kongreso de
Blindaj Esperantistoj) en Olomouc, Cehio. El Olomouc
alvenis la brajligita Esperanto per rekta metodo de Stano
Marcek, kiun ricevos ankail la kvar blinduloj en Mwanza,
Tanzanio. Guste ilin vizitis Jacques Tuinder kun teamo de
optikistoj por helpi al centoj da vidhandikapuloj. Reveninte
en Nederlandon li sentis nekutiman lacon kaj forpasis la
18-an de junio ¢i-jare. La prezidon de “Evidente” li jam
estis transdoninta al neesperantista optikisto. Nosobe, la
nederlanda sekcio de LIBE, promesis helpon pri Esperanto
kaj brajlo. La kaseda servo de Nosobe atingis grandan
kvalit-bonigon dank’ al la okupigo de Pasquale Zapelli.
Gojiga estas la kresko de la abonantaro de “Kontakto” (de
7 al 17). Ceestis vjetnamino Le Thi Thien Thu, kiu aparte
prizorgos la partoprenadon de blinduloj en la Hanoja UK
venontjare. Li ankat printis brajlajn disdonajojn por sia
prelego en la Esperantologia Konferenco. Ceestantoj de
la publika prezento de la Akademio de Esperanto povos
transdoni skribajn demandojn en brajlo. Prytz substrekis
ke tiel eblas (foje) redukti (nekonscian) diskriminacion.
Fine li latidis la novan Honoran Membron de UEA, kiu
ne nur gvidis la kunvenon sed ankati sen-parade laboras.

Rob Moerbeek, KN 72

Amikaro Bruno Groning

En la jatda prelego “Sanigo per spiritaj fortoj lai la
instruo de Bruno Groning — medicine pruvebla’, d-ino
med. E. Biiker prezentis du sanigojn: la sanigon de malbona
atdkapablo de virino pli ol 30-jara bone dokumentis
diversaj atidolinioj kaj la sanigon de ostoporozo de virino
pli ol 70-jara re rezultoj de mezuradoj de la ostodenseco.
Krome la kongresano Detlef Meier raportis, kiel li povis
eviti pensiuligon pro psikosomatikaj perturboj kiam li estis
31-jaraga. Je la fino kelkaj el la atskultantoj rakontis, kion
ili mem sentis en sia korpo dum la prelego. La prezento
estis repetita en vendredo.

Detlef Meier, KN 461

Ateistoj: nekontratio sed kun limoj

“Cu ateistoj estas kontrati religio?” Jen granda temo por
trakti ene de 45 minutoj, precipe kiam la unuaj dek minutoj
devis esti dedic¢itaj al administraj informoj: apero de novaj
libroj pri ateismo en Esperanto, kaj ¢eesto de reprezentanto
de ATEO ¢e la fondkunveno de Internacia Asocio de la
Libera Penso. Galopinte tra la administraj informoj, oni
finfine atingis la ¢efan temon de la kunveno per mallongaj
prezentajoj de 5-6 membroj de la asocio. Rilate al religio,
ateistoj kompreneble povas havi malsamajn sintenojn:
la koncepto “ateismo” en si mem ne kunportas difinitan
aliron al la temo. Generale la pluraj parolantoj estis en
konsento, ke ili mem ne kontratas la religiajn kredojn de
aliaj, sed ne povas aprobi la trudon de religiaj postuloj al
la ceteraj membroj de la publiko.

Anna Lowenstein, KN 1026

1458 S-ino Cristina Focken, Germanio

Kaj la ceter’

Perdita diktafono — de UEA!

Tiu, kiu trovis diktafonon (malgrandan blankan
registrilon) Philips en la kongresejo, versajne en salono
Neergard, bonvolu redoni gin ¢e la informejo. Gi enhavas
gravajn prelegojn surbendigitajn, necesajn por kunmeti
la filmojn de UEA. La aparato mem apartenas al la
filmoekipajo de UEA. Dankon.

Cu vi kontentas fluge?

La oficiala flugkompania alianco de la 96-a UK, Star
Alliance, volas scii kiel kontenta vi estas pri la specialaj
tarifoj ofertataj al la partoprenantoj de UK-oj. Por pli tatige
ricevi viajn respondojn, Star Alliance pretigis demandaron
en Esperanto! Jen okazo por montri al tutmonda firmao
la efikon kaj utilecon de Esperanto. Ju pli da respondoj
ili ricevos, des pli tio konvinkos ilin pri la utileco de
Esperanto kaj la avantagoj apogi niajn kongresojn. Bv.
iri al la enketilo ¢e www.staralliance-conventionsplus.
com/index.php?id=945#2593 kaj respondi la demandojn.
Se vi utiligas la rabaton, ¢e demando 15 respondu “alia”
kaj skribu en la suba spaco “mi utiligas la rabaton”.

Dankojn!

La redaktoro de Vikinga Voéo (Roy McCoy, KN 1397)
kore dankas al ¢iuj Kuriero-helpintoj, kaj aparte al Helen
Claesson pro la unuapaga desegnajo, Francisco Veuthey
pro la akompana dezajno, kaj Jens Larsen pro provlegado.

Nur amo povas
venki malicon
kaj malamon.
Amu!!

Ingebjorg Rambjor, KN 139



